
	1
	Հասմիկ Խաչատրյան
01.01.2023 18:10:11
	Հոդված 7. Օրենքի 14-րդ հոդվածում՝  1) 1-ին մասի «բ» կետում «հայագիտության» բառից հետո լրացնել «, հումանիտար և հասարակական գիտությունների բնագավառների» բառերը. Կարծում եմ առանձին պետք է լինի հավաստիությունը, այլապես նորից է ստորադասվելու հայագիտությունը։ Ակադեմիա ձևակերպումը արդյո՞ք նպաստելու է գիտության դերի բարձրացմանը։ Ատեստացիա պետք է համապատասխանի գրված պահանջներին և արտացոլի իրականությունը։
	Ընդունվել է:
	Կատարվել է համապատասխան լրացում:

	2
	Ստեփան Պետրոսյան
20.12.2022 23:18:35
	Ըստ էության խոսքը գնում է ՀՀ ԳԱԱ վերացման մասին: Միթե դա կօգնի գիտության զարգացմանը, կարծում են ունենալու է հակառակ արդյունքը: Առաջարկում են ՀՀ ԳԱԱ հարցին անդրադառնալ ակադեմիական քաղաքի շինարարության, գործարկումից և կայացումից հետո, երբ ամեն ինչ ավելի պարզ կդառնա:
	Չի ընդունվել:
	Նախագծով առաջարկվող լրացումն ընդհանրապես առնչություն չունի ՀՀ ԳԱԱ վերացման հետ:

	3
	ՀՀ ԳԱԱ գիտակրթական միջազգային կենտրոն
10.02.2023 15:38:50
	Հոդված 9 Առաջարկում ենք, որ նոր ստեղծվող Բարձրագույն կրթության և գիտության կոմիտեն գործի ՀՀ կառավարության անմիջական ենթակայությամբ, քանի որ նախագծում նկարագրված գործառույթները հատուկ են նախարարությանը: Այս պարագայում Կոմիտեի մշակած բոլոր նախագծերը ուղղակիորեն հաստատման կներկայացվեն ՀՀ կառավարությանը:
	Չի ընդունվել:
	Նախագիծը նախատեսում է պետական կառավարման համակարգում ունենալ պետական կառավարման համակարգի նոր մարմին` Բարձրագույն կրթության և գիտության կոմիտե, որը գործելու է ՀՀ կրթության, գիտության, մշակույթի և սպորտի նախարարության ենթակայությամբ:  

	4
	ՀՀ ԳԱԱ գիտակրթական միջազգային կենտրոն
10.02.2023 15:38:50
	Հոդված 4 Առաջարկում ենք ԳԱԱ համակարգում ներառված կազմակերպությունների կանոնադրությունների հաստատումը վերապահել ՀՀ ԳԱԱ-ին:
	Չի ընդունվել:
	ՀՀ կառավարությանը կողմից  Ակադեմիայի կանոնադրության՝ ներառյալ կառավարման և գործունեության առանձնահատկությունների, համակարգում ներառված կազմակերպությունների ցանկի և դրանց կանոնադրությունների հաստատումը՝ Ակադեմիայի համակարգը կառավարման տեսակետից բերում է իրավահարաբերությունների հստակ դաշտ:

	5
	ՀՀ ԳԱԱ գիտակրթական միջազգային կենտրոն
10.02.2023 15:38:50
	Հոդված 4 ՀՀ Գիտությունների ազգային ակադեմիան զուտ Ակադեմիա վերանվանելու հիմնավորում առկա չէ: Այս դեպքում խիստ իջեցվում է ՀՀ ԳԱԱ-ի կարգավիճակը՝ այն դասելով տարբեր հասարակական կազմակերպությունների կամ կրթական հաստատությունների շարքին: Առաջարկում ենք ՀՀ գիտությունների ազգային ակադեմիա բառերը չփոխարինել Ակադեմիա բառով:
	Չի ընդունվել:
	Նախագծով ընդամենը ՀՀ գիտությունների ազգային ակադեմիայի համար նախատեսված «ՀՀ ԳԱԱ» հապավումը փոխարինվել է «Ակադեմիա» հապավումով, և այդ փոփոխությունը որևէ կերպ չի առնչվում ՀՀ գիտությունների ազգային ակադեմիայի կարգավիճակի հետ:    

	6
	Արա Սաղումյան
07.02.2023 11:09:30
	Արդյո՞ք անհրաժեշտություն չեք տեսնում փոփոխություններ կատարել նաև «Հայաստանի Հանրապետության գիտությունների ազգային ակադեմիայի մասին» ՀՀ օրենքում:
	Չի ընդունվել:
	Հաշվի առնելով, որ  առաջիկայում «Բարձրագույն կրթության և գիտության մասին» օրենքի ընդունմամբ «Հայաստանի Հանրապետության գիտությունների ազգային ակադեմիայի մասին» օրենքն ուժը կորցրած է ճանաչվելու, հետևաբար, այս փուլում վերջինիս մեջ փոփոխությունների նախաձեռնումը ժամանակի և ռեսուրսի նպատակային օգտագործման տեսանկյունից հեռանկարային չէ:



